MINUTI	


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 87


It-Tlieta, 1 ta’ Marzu, 2016

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-6:43p.m.

L‑Onor. Tonio Fenech ippresjeda.


PREŻENTI

L-Onor. Owen Bonnici (Ministru għall-Ġustizzja, Kultura u Gvern Lokali); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Joseph Farrugia; l-Onor. Charles Mangion; l-Onor. Robert Arrigo (sostitut); u l-Onor. Frederick Azzopardi (sostitut) kienu preżenti.

Kien preżenti wkoll għal-laqgħa l-Onor. George Pullicino.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 86 li saret fit-22 ta’ Frar 2016, ġew konfermati.  

Peress li fil-Minuti konfermati kien hemm pendenti l-ispjega li kellha tingħata dwar it-tranżazzjoni li toħroġ minn paġna 33 tar-Rapport Annwali tal-Uffiċċju Nazzjonali tal-Verifika għas-sena 2014, l-uffiċjali ta’ Enemalta li kienu preżenti għal-laqgħa taw din l-ispjega. 


REPORT BY THE AUDITOR GENERAL: PUBLIC ACCOUNTS 2014 – MINISTRY FOR EDUCATION AND EMPLOYMENT EXPENDITURE

Il-Kumitat stieden lis-Sur Anthony C. Mifsud, Awditur Ġenerali, lis-Sur Charles Deguara, Deputat Awditur Ġenerali u s-Sinj. Tanya Mercieca, Assistent Awditur Ġenerali sabiex jieħdu parti fil-Kumitat. 

Is-Sur Francis Fabri, Direttur Ġenerali (Operations), fil-Ministeru għall-Edukazzjoni u x-Xogħol, u s-Sur Claude Cuschieri, Direttur Ġenerali fil-Ministeru għall-Finanzi ħadu sehem fil-Kumitat fejn saruluhom mistoqsijiet dwar l-imsemmi rapport.

Iċ-Chairman innota li għalkemm kienet intbagħtet stedina lill-Uffiċċju tal-Prim Ministru sabiex tintbagħat rappreżentanza minn dan l-Uffiċċju għal din il-laqgħa, ma kien attenda ħadd.  Huwa qal li l-Kumitat jippretendi li meta tintbagħat stedina, din tiġi rispettata.

Fuq l-issue ta’ min jista’ joqgħod fuq interviewing board, iċ-Chairman talab lill-uffiċjal tal-Ministeru għall-Finanzi li kien preżenti għal-laqgħa tal-Kumitat sabiex jiġbed l-attenzjoni tas-Segretarju Permanenti fil-Ministeru tiegħu sabiex ifakkar lis-segretarji permanenti li dawn kellhom jaraw li jkun hemm proċess ta’ verifikar sabiex jiġi aċċertat li l-interviewing boards qed isiru skont ir-regola stabbilita mill-Uffiċċju tal-Prim Ministru rigward min għandu jpoġġi fuq tali boards.  


MALTA COUNCIL FOR SCIENCE AND TECHNOLOGY

Is-Sur Mario Borg, Chief Administrative Officer fil-Malta Council for Science and Technology ħa postu madwar il-Mejda.

Dwar din il-parti tal-audit l-Onor. George Pullicino talab li jidher quddiem il-Kumitat l-Executive Chair tal-Kunsill Malti għax-Xjenza u t-Teknoloġija sabiex iwieġeb għad-domandi tal-Membri, u dan għaliex ir-rapport kien jitkellem dwar materji li jikkonċernaw deċiżjonijiet li ħa l-istess Executive Chair.

Iċ-Chairman qal li hu kien se jirrispetta d-dritt tal-Membri tal-Kumitat li d-domandi tagħhom isiru lill-Executive Chair u allura dan l-item kellu jerġa’ jittella’ fuq l-aġenda għal laqgħa oħra. 

Id-diskussjoni dwar dan l-item kienet interrotta u baqgħet aġġornata.

Fit-8:00p.m. iċ-Chairman aġġorna l-Kumitat għal nhar it-Tnejn, 7 ta’ Marzu, 2016 fis-6:30p.m. b’din l-aġenda:

1. Minuti; u
2. Report by the Auditor General – Public Accounts 2014: Ministry for Gozo.

